
Jag Ne Rulaya Jag Ne Hansaya
Haar Ke Jag Se Dar Tere Aaya
Dar Pe Main Aaya, Dil Se Rijhaya
Sanwariya Ne Gale Se Lagaya
Wo Jo Socha Na Tha Maine Jeevan Mein
Paa Liya Tumse Wo Dekhte Dekhte
Shyam Ke Dar Pe Jabse Hum Jaane Lage
Kya Se Kya Ho Gaye Dekhte Dekhte
Wo Jo Kismat Mein Na Thi Khushiyan Kabhi
Paayi Hain Saari Wo Dekhte Dekhte
Shyam Ke Dar Pe………….

Aaya Jab Jab Bhi Koi Sankat Bada
Paya Maine Na Koi Apna Khada
Toot Toot Ke Main Jab Girta Gaya
Shyam Dar Pe Tumhare Aake Pada
Sar Pe Mere Jo Tune Haath Rakha
Mujhko Jeevan Mila Dekhte Dekhte
Shyam Ke Dar Pe………….

Teri Kirpa Se HI Mehka Jeevan Mera
Saams Saams Mein Leti Naam Tera
Kaise Bole Gopal Mila Kitna Use
Bhool Na Payega Ehsaan Tera
Aansu Aankhon Mien Aaye Zamana Hua
Mehka Jeevan Mera Dekhte Dekhte
Jab Bhi Saans Meri Shyam Ho Aakhiri
Nikle Surat Teri Dekhte Dekhte
Wo Jo Socha Na Tha Maine Jeevan Mein
Paa lIya tumse Wo Dekhte Dekhte
Shyam Ke Dar Pe………….

